
   

Zytgloggemandli 2004 
 
 
(e) -sprit hingerem bundeshus  
 
geschtr ir nacht won i spät no bi gloffe 
d’bundesterasse z’düruf gägä hei 
han i dr bundesrat blocher atroffe  
und gseh grad dass dä sich det jemers nei 
dass dä det zu nachtschlafender zyt 
siny füürige rede verfüüret mit SPRIT  
 
i bi erchlüpft und ha zuen ihm gseit: säget 
exgüse aber das gseht grad so us 
als ob dir da jetze würklech erwäget 
eui rede z’verbrönne, grad hinder däm hus 
ja seit dr blocher jetz muess es halt sy 
fort mit däm gred -  das isch jetz verbi 
 
was isch ir SVP da übrigblybe 
als ihm’s probiere uszrede sie het 
ihm afa d’vorteile alli beschrybe 
vo däm albisguetige gred 
vo däm A u däm U u däm eN u däm esS 
doch AUNS isch verbi – u de blocher im stress 
 
nach em A-U-N-S---S-V-P 
lehrt de blocher s’bundesrats-ABC 
Q R S T  -  U  V  W  
s’JA-sägä duät  uuuuh weeeeh 
s’X isch es’Ypsilon oder es Zätt 
nur wer e so rechnet wird flink und nätt 
 
A  B  C  D  E  F  G 
im blocher tuet s’regiere weh 
H I   K   L   M  N  O  P 
er het ja soo viel dossier 
 x x y Z juhe  
jetz het dr blocher die IDEE 
 
liebei froue und manne 
ich verschiebe nicht auf morgen 
was dr mörgeli heute kann besorgen 
 
dr blocher het früecher s’NEIsägä prise 
hüt seit er JA und es NEI hingedry 
öb nei oder ja, es isch hüt  erwise 
differenziert müesse d’antworte  sy 
drum muesse mir sägä, s’isch ä frag vo dr zyt 
wie lang dass - dr bundesrat blocher no gyt . . . 
 
 
 
 
 
 



   

 
 
die angere us em bundeshus  
 
 
nous connaissons une femme - une jolie madame 
elle est venue de genève avec beaucoup de rêves 
elle est pleine de joie et on voit que ça 
est tres nécessaire - pour les pensionaires 
calmy - calmy-rey - calmy-rey - calmy-rey 
calmy - calmy-rey - calmy-rey- calmy-rey 
 
hopp hopp hopp moritz lauf galopp  
mit em stock im stei ume grabe 
s’rössli muess im gleis nah trabe 
hopp hopp hopp hopp hopp  
niemer seit dir “stop” 
 
skeptisch skeptisch i blybe uf dr spur 
skeptisch skeptisch i blybe uf dr spur 
bilateri bilatera – bilateri bilateraaaa . . . 
das loch das mues ich ha 
das mues i ha bevor i ga 
 
skeptisch skeptisch i blybe uf dr spur 
skeptisch skeptisch i blybe uf dr spur 
bilateri bilatera – bilateri bilateraaaa . . . 
das loch das mues ich ha 
das mues i ha bevor i ga 
 
liebe moritz das loch isch garantiert  
– sigs im lötschberg oder ir kasse  
 
über d’goudküschte flüge si mit lärme 
mit so viu lärme mit so viu lärme 
über d’goudküschte flüge si mit lärme 
mit so viu lärme gäge chlote zue 
 
u bim bazl do sitze si am schärme 
am hiube schärme ganz ohni lärme 
u bim bazl da sitze si am schärme  
ganz ohni lärme - u luege zue . . .  
 
 
skeptisch skeptisch i blybe uf dr spur 
skeptisch skeptisch i blybe uf dr spur 
bilateri bilatera – bilateri bilateraaaa . . . 
d’schwabe weis so ha si weis so ha  
sie weis so haaaaaa  . . . 
 
liebi fasnachtslüt - züri isch züri  
u bärn isch bärn drum  
reggeat’ nech  auso ned uf  


